
Ons Glo dat Jesus God is! 

Ons lewe in ‘n wêreld met baie opinies en sentimente omtrent Jesus. Sommige aanbid Hom en het 

Hom lief en ander haat Hom en gebruik sy Naam as ‘n vloekwoord. Ten spyte van mense se standpunt 

oor Jesus is Hy geskiedenis se bekendste figuur en sy impak was ongekend. Volgens John Blanchard 

het meer as 60 biljoen mense op planeet aarde die afgelope 6000 jaar geleef. Net enkeles het ‘n  

blywende impak veroorsaak, waarvan Jesus dié een is wat kop en skouers uitstaan. In die woorde van 

die historikus Jaroslav Pelikan, van Yale Universiteit: “Ten spyte van wat enige iemand persoonlik van 

Jesus mag dink of glo, bly Jesus van Nasaret die mees dominante figuur in die geskiedenis van die 

Westerse wêreld vir meer as Twintig Eeue”. Meer aandag, toewyding, kritiek, aanbidding en posisie is 

aan Jesus gegee as enige ander persoon op aarde. Hy kom van ʼn klein dorpie in ʼn relatief klein land, 

meer as 2000 jaar terug en tog verdeel sy geboorte die eeue. Hy was geen akademikus nie, maar oor 

die woorde wat Hy gespreek het, is meer navorsing gedoen as al die woorde van filosowe, 

wetenskaplikes en geskiedkundiges. Hy het nooit ʼn boek geskryf nie en tog vul die boeke óór Hom 

duisende biblioteke sodat gereken word dat daar meer boeke oor Jesus geskrywe is, as oor enige ander 

saak of persoon op aarde. Hy het nooit ̓ n Universiteit bygewoon nie, maar word duisende Universiteite 

en seminariums na Hom vernoem en vir Hom gebou. Hy het nooit iets geskilder nie, maar het van die 

wêreld se grootste skilderye Hom as die fokus. Alhoewel sy bediening net drie kort jare beloop het, 

identifiseer meer as 30% van die wêreldbevolking met Jesus se naam. Na Jesus se dood het dit gelyk 

asof die merk wat Jesus op die wêreld gelaat het spoedig sal verdwyn. In normale omstandighede 

neem die impak van ‘n persoon na sy/haar dood spoedig af, maar in Jesus se geval het dit net 

buitengewoon toegeneem. Sonder twyfel is daar geen enkele persoon in die geskiedenis met meer 

blywende invloed as Jesus nie. Die werklikheid is dat die menslike taal te klein is om Hom te beskryf, 

die menslike verstand te beperk is om Hom te verstaan en die menslike hart te klein is om Hom te 

absorbeer. Om Jesus te verduidelik is onmoontlik, om Hom te ignoreer ‘n ramp en om Hom te verwerp 

is fataal maar om Hom te aanvaar en lief te hê is wys. 

Daarom is dit belangrik dat jy sal dink oor wie Jesus is. Wanneer jy voor aansprake oor Jesus te staan 

kom, mag jy wonder of jou geloof in Hom akkuraat is en of jy 'n reuse geloofsprong neem. En miskien 

het jy al gewonder of Jesus werklik God is! Die onsekerhede was deel van die redes waarom Jesus 

gekruisig is want Hy het gesê: 

• Om Hom te ken, is om God te ken. (Johannes 8:19; 14:7) 

• Om Hom te sien is om God te sien. (Johannes 12:45; 14:9) 

• Om in Hom te glo, is om in God te glo. (Johannes 12:44; 14:1) 

• Om Hom te ontvang, is om God te ontvang. (Markus 9:37) 

• Om Hom te haat, is om God te haat. (Johannes 15:23) 

• Om Hom te eer is om God te eer. (Johannes 5:23) 

Wanneer ons die verklarings van Jesus bestudeer is daar net vier moontlikhede. Jesus was óf 'n 

leuenaar, 'n kranksinnige, 'n legende óf Hy was wie Hy gesê het die Here.  

In Collage gemeente glo ons in die enigste redelike gevolgtrekking is dat Jesus se aanspraak om God te 

wees waar was. Daar is ook genoegsame redes in die Nuwe waarom ons glo dat Jesus God is, Hy ‘n 

versoeningsdood gesterf het vir ons sonde en oortredings, uit die dood uit opgewek is, aan verskeie 

mense verskyn het met sy verheerlikte liggaam wat bonatuurlike eienskappe gehad het en na die 

Hemel gevaar het. Selfs Paulus is hiervan oortuig dat hy verklaar het in 1Korinthiers 15:14 dat as Jesus 



nie uit die dood opgewek is nie, dan is ons geloof nutteloos. Verder is elkeen  11 dissipels ‘n martelaars 

dood gesterf weens hulle oortuiging dat Jesus uit die dood opgestaan het en daardeur bewys het dat 

Hy God is. Slegs Johannes het weens natuurlike oorsake in ‘n hoë ouderdom gesterf.  

Jesus se dissipels was bymekaar toe Jesus opgewek aan hulle verskyn het. Thomas, was nie 

teenwoordig om dit te aanskou nie. Toe die ander dissipels van die gebeurtenis vertel het, het Tomas 

gesê: “As ek nie in sy hande die merk van die spykers sien en my vinger steek in die merk van die 

spykers en my hand in sy sy steek nie, sal ek nooit glo nie” (Joh.20:25). Toe Thomas uiteindelik later 

die Jesus lewend sien, het hy uitgeroep “My Here en my God!” (Johannes 20:28).  

Een van die nuttige modelle om te verstaan dat Jesus God is, is die "hande"-model wat ons uit die 

woorde van Jesus kry wanneer Hy vir Tomas, die een wat vol twyfel oor Hom sê: “Bring jou vinger hier, 

en kyk na my hande; en bring jou hand en steek dit in my sy; en moenie ongelowig wees nie, maar 

gelowig” (Joh.20:27).  As jy wil verstaan dat Jesus God is, gebruik die akroniem van hande: 

H – Eer – Hy verdien die eer en lof wat God verdien 

A – Attribute of eienskappe – Hy deel in die eienskappe van God 

N – Name – Jesus deel in al die name van God 

D – Dade – Jesus doen dade of wonderwerke wat net God kan doen 

E - Ere Posisie – Hy sit in ‘n ere posisie in alle ewigheid op die troon van God 

 

Wanneer ons dit puntsgewys bespreek:   

H- Hy verdien die eer en lof wat God alleen verdien. Daar is baie gevalle waar mense voor Hom 

neergebuig het. Dink net aan wat die blinde man wat Jesus genees het, gesê het: “Ek glo, Here! En hy 

het Hom aanbid” (Joh.9:38). Sodra die wyse manne die baba Jesus gesien het, het hulle neergebuig en 

Hom aanbid" (Mat. 2:11). Die Bybel teken die aanvanklike reaksie van mense toe Hy Sy triomfantelike 

intog in Jerusalem gemaak het. Hulle het Hom met takke van palmbome tegemoet gekom en 

uitgeroep:  “Hosanna vir die Seun van Dawid! Geseënd is Hy wat kom in die Naam van die Here! 

Hosanna in die hoogste hemele!” (Mat.21:9; Joh.12:13). Die woord Hosanna is 'n pleidooi vir redding 

en 'n uitdrukking van aanbidding. Nadat Jesus op water geloop het, het dié wat in die skuit was Hom 

aanbid en gesê: Waarlik, U is die Seun van God" (Mat. 14:33). Nog twee onvergeetlike voorbeelde van 

Jesus wat aanbidding aanvaar het, het net na Sy opstanding plaasgevind. Sommige van die vroue 

(Mat.28:8-9; Mark.16:1; Luk. 24:10) was op pad om die dissipels van die opstanding te vertel toe Jesus 

hulle op pad ontmoet het: “Toe kom hulle nader en gryp sy voete en aanbid Hom” (Mat.28:9). In nie 

een van hierdie gevalle sien ons dat Jesus diegene wat Hom aanbid keer om dit nie te doen nie, net 

soos blote mense en selfs engele wat verkeerdelik deur ander aanbid is (Hand. 10:25-26; Open. 19:9-

10). Dit sou afgodery en onaanvaarbaar gewees het vir Jode in die eerste eeu om enigiemand anders 

behalwe God alleen te aanbid. Wanneer ons hierdie skrifgedeeltes en vele meer sien, sien ons dat 

mense Hom in die eerste eeu as God herken het. 

A – Attribute of eienskappe – Jesus deel in die onoordraaglike attribute  eienskappe van God. Die 

eienskappe van God is die karaktertrekke van God soos dit in die Skrif aan ons geopenbaar word. Jesus 

het gekom om die God van die Bybel te openbaar. Die godheid van Christus kan bewys word uit die 

goddelike volmaaktheid wat Hy besit, “... want in Hom woon al die volheid van die Godheid” (Kol.2:9) 

en die Bybel bevestig hierdie eienskappe wat Christus se goddelike natuur beskryf. Hy is verder die 

begin en einde van alle dinge wat onmoontlik waar kan wees van enige geskape wese (Open.22:13). 



Hy was die skepper van die heelal “...want in Hom is alle dinge geskape wat in die hemele en op die 

aarde is, wat sienlik en onsienlik is, trone sowel as heerskappye en owerhede en magte—alle dinge is 

deur Hom en tot Hom geskape. En Hy is voor alle dinge, en in Hom hou alle dinge stand” (Kol.1:16-17; 

2:10). Hy is ewig – bestaan vir ewig; sonder einde of begin (Jesaja 9:6), hy is alomteenwoordig (oral op 

dieselfde tyd, Matt. 28:20), Hy is almagtig (het onbeperkte mag; in staat om enigiets te doen, Fil. 3:21) 

en Hy is alwetend (weet alles, Joh. 16:30). 

N – Name – Jesus deel in al die name van God. Dieselfde name wat aan God toegeskryf word, verwys 

ook na Jesus. Dink maar aan die skrifgedeelte in die Ou Testament se belofte oor die geboorte van 

Jesus: "Want vir ons is 'n kind gebore, aan ons word 'n seun gegee, en die regering sal op sy skouer 

wees, en sy Naam sal Wonderbaar genoem word, Raadsman, magtige God, die ewige Vader, die 

Vredevors" (Jes. 9:6). Matteus interpreteer Jesus se geboorte as die vervulling van die profeet Jesaja 

se woorde: “Kyk, die maagd sal swanger word en ‘n seun baar, en hulle sal Hom Emmánuel noem, dit 

is, as dit vertaal word: God met ons” (Mat.1:23).  Elisabet roep uit toe Maria daar aankom: “En wat het 

my oorgekom dat die moeder van my Here na my toe kom?” (Luk. 1:43, sien ook Joh. 8:23-24; Markus 

1:2-3; Rom.10:13 ; Titus 2:13). Deur die getuienis van die Skrif oor die name van God wat aan Jesus 

toegeken word, is dit duidelik dat Hy God is. 

D – Dade – Jesus doen dade wat net God kan doen. Buiten die bewerings dat Jesus Christus die Seun 

van God in die Bybel is, is daar oomblikke wat die optrede of dade van Jesus bevestig dat Hy God is. Sy 

eerste wonderwerk, in Johannes 2, was by 'n bruilof om water in wyn te verander, wat aan ons 

openbaar dat hy die God is wat die heelal met vreugde geskep het en dit in al sy lewe en oorvloed 

onderhou. Ons sien dieselfde in sy voeding van 5000 mense deur 'n ‘n paar brood en vissies te 

vermeerder, die enigste wonderwerk wat in al vier Evangelies beskryf word. Ook die verhaal oor Jesus 

wat die storm op die See van Galilea stilgemaak het, nadat hy in die boot aan die slaap geraak het. 

Nadat hulle die wind en golwe kalmeer het, reageer die dissipels deur sy identiteit vreesbevange te 

bevraagteken: “Wie is Hy tog, dat selfs die wind en die see Hom gehoorsaam is!” (Mar.4:41).  Sy gesag 

strek dus veel verder as die fisiese wêreld. Hy dryf demone uit  en red die kwesbare van hulle 

onderdrukking (Mark.5). Wanneer Jesus hierdie demone konfronteer, bely hulle dadelik sy 

goddelikheid, soos in Markus 1:24: “Hou op! Wat het ons met U te doen, Jesus, Nasaréner? Het U 

gekom om ons te verdelg? Ek ken U, wie U is: die Heilige van God!” Jesus heers ook oor sonde en al 

die gevolge daarvan. Die Ou Testament beweer dat net God sondes kan vergewe (Jes.43:25).  Daarom 

sou dit godslastering gewees het vir enigiemand om te beweer dat hulle sondes kan vergewe. Hierdie 

kennis werp lig op verskeie gevalle in die Evangelies waar Jesus Sy Godheid laat geld het, soos toe vier 

mans hul verlamde vriend deur 'n dak laat sak. Jesus het die man se sonde vergewe in Markus 2:5-12. 

Die godsdienstige leiers reageer woedend in 2:7: “Waarom praat hierdie man so godslasterlik? Wie 

kan sondes vergewe behalwe Een, naamlik God?” Om te bewys dat Hy mag het om sonde te vergewe 

maak Hy die man gesond. Die uiteindelike basis van God se vergifnis is Jesus se grootste optrede as die 

God-mens – sy dood en opstanding, die einste rede waarom Hy mens geword het. Die kruis en leë graf 

wys vir ons meer as enigiets anders dat Jesus die God is wat regeer, red en vergewe. En omdat hy 

waarlik goddelik was, kon hy nie dood in die graf bly nie. Handelinge 2:24 sê vir ons dat omdat dit 

onmoontlik was dat Hy deur die dood vasgehou sou word. Hoekom? Omdat Hy God is. Wanneer ons 

na Sy dade kyk, moet ons glo dat Hy kan doen wat onmoontlik is vir enige mens om te doen want Hy 

is waarlik God! 

E –Sy ere posisie in alle ewigheid op die troon. In Lukas 1:31-33 sê die engel vir Maria: ”En kyk, jy sal 

swanger word en ‘n Seun baar, en jy moet Hom Jesus noem. Hy sal groot wees en die Seun van die 

Allerhoogste genoem word; en die Here God sal aan Hom die troon van sy vader Dawid gee, en Hy sal 

koning wees oor die huis van Jakob tot in ewigheid, en aan sy koninkryk sal daar geen einde wees nie.” 



In Openbaring word dit duidelik dat Jesus sal regeer as Koning van die konings en Here van die here 

(Open.19:16). Dit beteken dat Jesus Koning van konings en Here van here is, dat daar geen hoër gesag 

is nie. Sy heerskappy oor alle dinge is absoluut en onaantasbaar. God het Hom uit die dood opgewek 

en Hom oor alle dinge geplaas: “...toe Hy Hom uit die dode opgewek het en Hom laat sit het aan sy 

regterhand in die hemele, bo alle owerheid en mag en krag en heerskappy en elke naam wat genoem 

word, nie alleen in hierdie wêreld nie, maar ook in die toekomstige. En Hy het alle dinge onder sy voete 

onderwerp en Hom as Hoof bo alle dinge aan die gemeente gegee” (Ef.1:20-22). Hy is die God wat met 

krag gekom het om vir die Here te regeer en die behoeftes van sy volk te vervul (sien Jes. 40:9,10).   

 

As jy aan Jesus dink in terme van die "HANDE"-model en die Skrif lees, kan jy net oortuig wees van die 

feit dat Hy God is. 

